ՀԻՄՆԱՎՈՐՈՒՄ

«ՍՓՅՈՒՌՔ» ԱՄԱՌԱՅԻՆ ԴՊՐՈՑԻ ԿԱԶՄԱԿԵՐՊՈՒՄ»  2016 ԹՎԱԿԱՆԻ ԾՐԱԳՐԻՆ  ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը 

«Սփյուռք» ամառային դպրոցի անհրաժեշտությունը բխում Է ՀՀ կառավարության 2009 թ. օգոստոսի 20-ի նիստի N 34 արձանագրության 29-րդ կետով հավանության արժանացած Հայաստան-սփյուռք գործակցության զարգացման հայեցակարգին հավանություն տալու մասին» արձանագրային որոշման հավելվածից: 
      Սփյուռքի մասնագիտական ներուժը ազգային արժեհամակարգի համալիրով իր մասնագիտական կարողությունները լրացնելու, հայրենիքում ձևավորված ավանդական համապատասխան մասնագիտական դպրոց անցնելու, իր կրթությանն ու մասնագիտությանը ազգային բովանդակություն  հաղորդելու պահանջ ունի: Հայ ժողովրդի պետականություն ունեցող հատվածը ավելի մեծ հնարավորություններ ունի կազմակերպելու հայաստանցիների և սփյուռքահայերի համար ժամանակակից գրական հայերենի երկու ճյուղերի` արևմտահայերենը և արևելահայերենը, հայոց պատմությունն ուսանելու, Սփյուռքի հայկական դպրոցների հայերենի և հայոց պատմության ուսուցիչների, ազգային երգի խմբավարների, պարուսույցների, հայ երիտասարդ առաջնորդների և համայնքային գործի կազմակերպիչների, հայկական ԶԼՄ-երի լրագրողների ամառային վերապատրաստման դասընթացներ:

2. Առաջարկվող կարգավորման բնույթը
Սույն նախագիծը մշակելիս հաշվի են առնվել «Սփյուռք» ամառային դպրոցի դասընթացների իրականացման 2012-2015թթ. արդյունքները, դրանց հիման վրա մշակվել են 2016 թ. ծրագրի իրականացման սկզբունքները: Ծրագրի նպատակն է հայոց լեզ​վի իմացությունն ու կիրառումը խրախուսելը, կրթական, մշա​կութային  ծրագրերի և հա​յագի​տա​կան օջախների գործունեությունը օժանդակելը, համայնք​նե​րում առկա նե​րու​ժի հաշվառու​մը, համախմբումը և համահայկական ծրագրերում դրանց ներգրավ​մանն աջակցությունը՝ հայերենի ուսուցման, իմացության մակարդակի բարձրացման,  Սփյուռքի տարբեր բնագավառների գործիչների, համայնքների, երիտասարդական կազմակերպությունների ղեկավարների և ներկայացուցիչների, ուսուցիչների, կրթական գործի կազմակերպիչների  մասնագիտական գիտելիքների խորացման, արդի պահանջներին համապատասխան որակավորման բարձրացմանն աջակցության նպատակով իրականացվող 5 դասընթացների իրականացման միջոցով:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 

Նախագիծը մշակվել է Հայաստանի Հանրապետության սփյուռքի նախարարության կողմից` հաշվի առնելով նախորդ տարիների փորձը, ծրագրում ներգրավված մասնակիցների և գործընկեր կազմակերպությունների առաջարկությունները: 
4. Ակնկալվող արդյունքը 

Ծրագրի իրականացման արդյունքում կապահովվի Սփյուռքի համար մասնագետների պատրաստման և վերապատրաստման համակարգի շարունակական կատարելագործումը, 2016 թվականին հինգ դասընթացների ընթացքում կվերապատրաստվի մինչև 285 սփյուռքահայ: Ամառային դպրոցը սփյուռքահայության համար կդառնա հայերենի ուսուցման, մասնագետների վերապատրաստման հաստատուն կենտրոն Հայաստանում:
«Մշակութային միջոցառումների իրականացում» ծրագրի շրջանակներում իրականացվող «Սփյուռք» ամառային դպրոցի կազմակերպում» միջոցառումը ֆինանսավորվում է ՀՀ պետական բյուջեի միջոցների հաշվին (ընդամենը 120000.0 հազ. դրամ): 
ՏԵՂԵԿԱՆՔ

Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

